
నిట్లు ప్రహ్లాదవిభుని సర్వేంద్రియములు, మాధవారాధనక్రియోద్భోధ ముడిగి

నిత్యయౌవనపూర్ణ లౌ దైత్యదత్త, కన్యకలయందె యాసక్తిఁ గడలుకొనియె.

	చ.	
కెరలు మదోడయంపుగిలిగింతలు వో నిడి బ్రహ్మచర్యని

ష్ఠురహృదయాంతరాళు లగుసూరిజనంబుల కైనఁ గామినీ

తరళకటాక్షవీక్షణసుధాకరచంద్రిక యింత సోఁకినం

గరఁగక యున్నె దైత్యకళికావిధుకాంతశిలాకలాపముల్.

	గీ.	
అంత నొక్కకందునందుఁ బ్రహ్లాదుండు, బాలికాశతానుకూలుఁ డగుచు

వనవిహారకాంక్ష జన సముద్యుక్తుఁ డై , మరునిజోడుకోడెమాడ్కిఁ దనరి.

	సీ.	
ఉదయార్కబింబంబు నొరవచ్చు నెరమెచ్చు [1]చిగురుచెంద్రికచాయచేల మమర

గంధానుమేయంబుగా మేన నలఁదిన చర్చరపొంకానుషక్తి(?) దోఁప

గంకణకుండలగ్రైవేయముద్రికాహారప్రభల రోహణాద్రిఁ బోలి

యాయాయిఋతువు లుపాయనం బొసఁగిన కుసుమంబు లలకలఁ గుస్తరించి

మదనశతకోటిలావణ్య మెదురుకొన్న, నిధ్ధ మగుమూర్తి యద్దాన నీడచూచి

కామినీమణిపరివారకలితుఁ డగుచుఁ, దనగృహోద్యానసీమకుఁ జనఁదలంప.

	శా.	
ఆదైత్యేంద్రకుమారుఁ గొల్చిరి మహోద్యద్రత్నహారావృతల్

పాదాబ్జక్వణదచ్ఛనూపురలు శంపాసంపదుద్యత్తమల్

మోదాపాదిసుగంధబంధురలు సంపూర్ణేందుబింబాననల్

యాదోలాంఛనమంత్రదేవతలు దైత్యాధీశకన్యామణుల్.

	వ.	
ఆప్రహ్లాదుం డాహ్లాదపరిపూరితహృదయుం డై యమ్మదవతీశతంబుఁ గర్ణీరథా

రూఢంబు గావించి పూవుందోఁటకు హాటకవిమానారూఢుండై చనునవసరంబున.

	సీ.	
శ్వేతాతపత్రాళి వెలఁదివెన్నెల గాసెఁ బార్వికశశిపరంపరలఁ బోలి

కలహించురాయంచగములసందడి చూపెఁ గామినీకరదత్తచామరములు

కంతుసేనాకలకలము నాకర్షించె నర్మగర్భోక్తివీణాస్వనములు

కర్పూరకస్తూరికాసంకుమదకుంకుమాదిసుగంధము లతిశయిల్లె

మసగదిత్తుల(?) నించి పల్మఱును జిమ్ము, సారపన్నీరనీరాతిశైత్య మెసంగె

నసమయౌవనపరిపూర్ణుఁ డసురరాజ, సుతుఁడు ననకేళి కరుదేర నతులమహిమ.

	సీ.	
కొంద ఱాందోళికాసందోహముల నెక్కి కేళిఁ గొందఱు పల్లకీల నెక్కి

ప్రకటశిల్పము లైనశకటంబు లొకకొంద ఱెక్కి హయంబుల నెక్కి కొంద

		 ఈ పేజీలో చివరి మార్పు 22 ఫిబ్రవరి 2021న 04:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

